
Carlos Roberto Babío Urquidi, con Documento de Identidade nº 32783378Y, en calidade 
de presidente da Comisión pola Recuperación da Memoria Histórica da Coruña, con CIF 
G70026687, enderezo electrónico info@memoriadacoruna.gal e enderezo postal na rúa 
Santo André – 1º da Coruña (CP 15003), inscrita no Rexistro Provincial da Coruña de 
Asociacións (2005/009191/1), ante a Consellaría de Cultura da Xunta de Galiza, 
comparece e  
 
MANIFESTA 
 

- Que o Pazo de Meirás é un ben inmoble localizado no Concello de Sada, 
declarado como Ben de Interese Cultural coa categoría de Sitio Histórico (Decreto 
299/2008 – DOG nº 14 do 21 de xaneiro de 2009). 

- Que o Pazo de Meirás é a todos os efectos un ben titularidade pública adscrita ao 
Patrimonio do Estado, tras sentenza do Tribunal Supremo (386/2026) do pasado 
11 de marzo.  

- O artigo 48 da Lei 5/2016 de 4 de maio do Patrimonio Cultural de Galiza, sobre 
visita pública aos bens de interese cultural, establece que “as persoas 
propietarias, posuidoras, arrendatarias e, en xeral, titulares de dereitos reais 
sobre os bens de interese cultural especificamente declarados permitirán a súa 
visita pública gratuíta un número mínimo de catro días ao mes durante, polo 
menos, catro horas ao día, que serán definidos previamente”. 

- Desde o ano 2021 o Estado limitou o acceso ao interior das Torres prohibindo o 
acceso ao interior de calquera estancia do Pazo de Meirás (tan só a parte do 
vestíbulo de acceso ás Torres), eliminando así o itinerario – xa daquela moi 
limitado – que se ofrecía na etapa da anterior propiedade (herdeiros do 
matrimonio Franco-Polo). 

- A posibilidade de visita pública limítase fundamentalmente aos xardíns e prados 
exteriores do Pazo de Meirás, só nas fins de semana e só dúas dunha hora de 
duración cada unha. Iso implica que non se poda atender a demanda de 
solicitudes que existe no mes de agosto, no que as prazas están esgotadas desde 
fai bastante tempo. 

- Que a imposibilidade de visita pública ao interior das Torres de Meirás (ou de 
calquera outro inmoble do conxunto) impide a visita aos elementos máis 
importantes que xustifican que este ben sexa un Ben de Interese Cultural. 
Estancias como os salóns onde se celebraban recepcións oficiais ou Consellos 
de Ministros no franquismo, entre outros moitos lugares de interese fundamental 
que explican en boa medida a represión e a barbarie franquista, quedan 
inexplicablemente como estancias aos que o Estado nega sistematicamente a 
visita pública. 

En base ao anteriormente manifestado, a Comisión pola Recuperación da Memoria 
Histórica da Coruña 
 
SOLICITA 
 
 

- A intervención da Consellaría de Cultura para o cumprimento do citado artigo 48 
no que ten que ver coas garantías de visita pública ao interior das Torres do Pazo 
de Meirás. 

 
 
 
 

A Coruña, a 28 de xullo de 2026 
 
 
 
 
 
 
 

Asdo., o Presidente da CRMH da Coruña 
 
 
 
 
 
 
 
 
 
 
 
 
 

EXMO. SR. CONSELLEIRO DE CULTURA 
XUNTA DE GALIZA 


